
    

 

 

 

 

 

ᑐᓴᕋᑦᓴᐃᑦ ᓄᐃᑕᐅᑦᓴᐅᑎᒋᒋᐊᓕᒃ 

 

ᒪᕐᕉᒃ ᓯᑑᓃᒃ ᐃᑉᐱᓇᓪᓚᕆᑦᑑᒃ ᑰᑦᔪᐊᕌᐱᐅᑉ ᓴᓂᐊᓂ ᑲᑉᐱᐊᓇᖕᖏᑑᒃ ᓄᓇᓕᒻᒧᑦ 

 
ᑰᑦᔪᐊᖅ, ᑯᐸᐃᒃ, ᐊᐃᕆᓕ 23, 2021 – ᒪᕐᕉᓂᒃ ᐃᑉᐱᓇᓪᓚᕆᑦᑑᓂᒃ ᓯᑑᔪᖃᕐᓂᖁᖅ ᓯᑕᒪᖓᓐᓂ ᑰᑦᔪᐊᕋᐱᐅᑉ 

ᓴᓂᐊᓂ ᑲᑉᐱᐊᓱᓕᕐᑎᓯᓗᐊᖕᖑᐊᓱᓂ ᐱᔭᕋᓕᓐᓂᒥᐅᖕᖏᑐᖔᖅ ᐃᓱᒫᓗᒍᑎᒥᓂᒃ ᓄᐃᑦᓯᓚᐅᕐᖁᖅ ᐊᕙᑎᐅᑉ 

ᓱᕐᕋᑕᐅᒍᑎᒋᑐᐃᓐᓇᕆᐊᖃᕋᔭᕐᑕᖓᓂᒃ ᓂᕆᐅᓇᖕᖏᑑᑉ ᐱᓂᐊᕐᓂᖅ ᐱᑦᔪᑎᒋᑦᓱᒍ. ᓯᑑᓃᒃ ᓱᕐᕋᐃᓚᐅᕐᖂᒃ ᐃᓂᒥᒃ 

ᓄᓇᒥ ᒪᕐᕋᒥᒃ ᐃᑦᔪᔪᒥᒃ.   

 

ᓇᐹᕐᑐᕕᓃᑦ ᓄᓇᔭᐃᓪᓗ ᐊᒥᓱᑦ ᓴᕐᕙᐅᓂᕐᖁᑦ ᑰᑦᔪᐊᕌᐱᐅᑉ ᑰᖓᓄᑦ 9 ᑭᓛᒥᑕᒥᒃ ᖃᓂᖕᖏᓂᓕᒻᒥ  ᓄᓇᓕᒻᒧᑦ.  

ᓄᓇᓕᒻᒥᐅᑦ ᑰᒻᒥᒃ ᓯᒥᑦᑕᐅᓂᐊᖕᖒᓯᓚᐅᕐᖁᑦ ᓇᐹᕐᑐᕕᓂᕐᓄᑦ ᓄᓇᔭᓄᓪᓗ ᓴᕐᕙᐅᔪᓄᑦ ᓯᒥᓪᓗᓂ, ᓱᐱᒍᓂ ᒪᓕᒃ 

ᑕᒫᖕᖓᑦ ᓄᓇᓕᐅᑉ ᒥᑦᓵᓄᑦ ᑐᕌᑐᐃᓐᓇᕆᐊᓕᕕᓂᖅ ᓄᓇᓕᓪᓗ ᓱᐱᓗᓂ. 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᑦᑕᓇᕐᑐᒦᑦᑎᓯᑦᑕᐃᓕᔩᑦ ᐃᓄᓐᓂᒃ ᐱᓇᓱᕝᕕᖓ ᐸᕐᓇᓂᕐᖁᖅ ᑲᑎᖕᖓᓂᕐᒥᒃ ᓄᓇᓕᐅᑉ 

ᓯᕗᓕᕐᑎᖓ ᑭᒡᒐᑐᕐᑎᖏᓪᓗ ᑰᑦᔪᐊᕋᐱᐅᑉ ᑲᕙᒪᒃᑯᓂᓗ ᐃᓕᑕᕆᔭᐃᑦ ᐊᒻᒪᓗ ᓚᕚᓪ ᐃᓕᓐᓂᐊᕕᕐᔪᐊᖓᓂ 

ᐱᔪᓐᓇᑐᓪᓚᕇᑦ ᐃᓚᐅᑎᓪᓗᒋᑦ ᖃᐅᔨᓴᕈᒪᒧᑦ ᖃᓄᓪᓗᐊᖅ ᓱᒃᑯᑕᐅᓐᓂᒪᖔᑦ ᑲᒪᒋᔭᐅᑦᓯᐊᒪᖔᓪᓗ ᐃᑉᐱᒋᑦᓱᒍ 

ᖃᓄᐃᓕᖓᓂᖓ ᓯᑑᔫᑉ.  ᐱᔪᓐᓇᑐᓪᓚᕇᑦ ᐅᖃᕐᓂᖁᑦ ᓄᓇᓕ ᐳᕐᑐᔪᒥ ᓯᐅᕌᒦᒻᒪᑦ 10ᒦᑕᒐᓚᓐᓂᑦ ᐃᒪᕐᐱᐅᑉ 

ᐅᓕᓐᓂᖓᑕ ᓈᓂᖓᓄᑦ ᐳᕐᑐᓂᕐᓴᒥᒃ ᐳᕐᑐᓂᖃᕐᒪᑦ ᓱᐱᕕᐅᓂᐅᔭᖕᖏᓂᕋᕐᓱᒍ ᓱᐱᓪᓗᐊᕋᓗᐊᕐᐸᑦ.  ᑭᓯᐊᓂ, ᓄᓇ 

ᓯᑑᒋᐊᓪᓚᑐᐃᓐᓚᕆᐊᓕᒃ ᓄᓇ ᑭᓪᓕᐊᓃᑦᑐᖅ ᓯᑑᕝᕕᐅᓯᒪᔫᑉ ᐊᑦᑕᓇᖏᓐᓇᒪᑦ.   

ᑰᑦᔪᐊᕋᐱᐅᑉ ᓯᕗᓕᕐᑎᖓ ᐋᓐᑐᓂ ᐃᑦᑐᓵᑦ ᑲᔪᖏᕐᓴᐃᓂᕐᖁᖅ ᑯᐸᐃᒃ ᑲᕙᒪᖓᑕ ᐃᖏᕐᕋᐅᑎᓕᕆᓂᕐᒥᒃ ᒥᓂᕐᑕᖓᓂᒃ 

ᐃᓄᓕᒫᓂᓪᓗ ᐊᑦᑕᓇᕐᑐᒦᑦᑎᓯᑦᑕᐃᓕᓂᕐᒥᒃ ᒥᓂᕐᑕᖓᓂᒃ ᑰᑦᔪᐊᕋᐱᓕᐊᕐᑎᓯᖁᔨᑦᓱᓂ ᐱᔪᓐᓇᑐᓪᓚᕆᒻᒥᒃ 

ᐊᑕᐅᓯᕐᔪᐊᒥᐅᓐᓃᑦ ᐱᓇᓱᐊᕈᓯᐅᓛᕐᑐᒥ ᖃᐅᔨᓴᕆᐊᕐᑐᓗᓂ ᖃᓄᐃᓕᖓᓂᖓᓂᒃ ᓯᑑᓐᓂᕕᓂᐅᑉ.  ᐃᑦᑐᓵᑦ 

ᐃᓱᒫᓗᐃᕐᓂᖁᖅ ᑐᓴᑐᐊᕋᒥ ᓯᑑᓃᑦ ᑲᑉᐱᐊᓇᖕᖏᓂᖏᓐᓂᒃ ᓄᓇᓕᖓᓄᑦ ᓯᓚᕐᖃᑎᖏᓐᓄᓗ ᐊᓪᓚᐃᑦ ᓄᓇᓕᖓᓄᑦ 

ᒍᐊᑉᒪᑯᒃᑐᐃᑉ.   

ᑐᓴᐅᒪᔭᐅᒋᐊᓖᑦ: 

ᑐᓴᕈᑎᓕᕆᓃᑦ ᐱᓇᓱᕝᕕᖓ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᐅᖄᓚᐅᑎᖓ 819-964-2961, ᑭᓯᑦᓯᒍᑎᖓ. 2358 

media@krg.ca 

www.krg.ca 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓄᓇᖃᑎᒌᖕᖏᑐᑦᔭᓂᒃ ᐃᑉᐱᒋᔭᖃᕋᓂ ᐃᓄᓕᒫᓄᑦ ᑎᒥᐅᔫᕗᖅ ᓄᐃᑕᕕᓂᖅ 1978ᒥ, ᔭᐃᒥᔅ 
ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖏᖃᑎᒌᓐᓂᖓᑕ ᐊᑖᓂ.  ᑎᒥᐅᔪᖅ ᑲᒪᒋᔭᓂᒃ ᑯᐸᐃᒃ ᑕᕐᕋᖓᑕ ᓄᓇᓕᒫᑲᓵᓗᐊᓂ 
55ᖁᓛᓂ ᓄᓇᒥ ᓄᓇᓕᓐᓅᓕᖓᔪᓂᒃ, ᐃᖏᕐᕋᐅᑎᓕᕆᓂᕐᓂᒃ, ᐊᕙᑎᓕᕆᓂᕐᒥᒃ, ᐳᓖᓯᓕᕆᓂᕐᒥᒃ, ᐱᓇᓱᒐᑦᓴᓕᕆᓂᖅ, 
ᐱᔭᕆᐅᕐᓴᑎᑦᓯᓂᖅ, ᓇᖐᓗᑕᓂᒃ ᑮᓇᐅᔭᓕᕆᓂᖅ, ᐱᐊᕋᓕᕆᓂᕐᒥᒃ ᐱᒍᑦᔨᓂᖅ, ᐊᑐᕋᑦᓴᓂᒃ ᓄᑕᐅᓯᓕᕈᓐᓇᑐᓕᕆᓂᖅ, 
ᓄᓇᐅᑉ ᐊᑐᕐᑕᐅᓂᖓᓂᒃ ᐸᕐᓇᓂᖅ, ᐊᑦᑕᓇᑦᑐᒦᑦᑎᓯᑦᑕᐃᓕᓂᖅ ᐃᓅᖃᑎᒌᓂᒃ ᐊᒻᒪᓗ ᒪᑭᑕᒐᓱᐊᕐᓂᒧᑦ 
ᐱᕙᓪᓕᐊᓂᕐᒥᒃ. 
 


